Суббота родительская Троицкая.- 7 -

В пяток вечера Пятдесятницы, память совершаем всех от века усопших благочестивых христиан, отец и братий наших.

На Господи воззвах на 6, стихиры мученичны, осмогласника 3, глас 6:

На 6: А́ще беззако=ния на=зриши, Го=споди, Го=споди, кто постои=т,/ я=ко у Тебе= очище=ние есть.

Му=ченицы Твои Господи,/ не отверго=шася Тебе=,/ ни отступи=ша от за=поведей Твоих:\ тех молитвами помилуй нас.

И́мене ради Твоего потерпе=х Тя, Го=споди, потерпе= душа= моя= в сло=во Твое=,/ упова= душа= моя= на Го=спода.

Му=чившиися Тебе ради Христе,/ многия муки претерпе=ша:/ молитвами Господи и моле=нием их,\ всех нас сохрани.

На 4: От стра=жи у=тренния до но=щи, от стра=жи у=тренния,/ да упова=ет Изра=иль на Го=спода.

Страстотерпцы мученицы,/ и небе=снии гра=ждане,/ на земли= пострада=вшии,/ многия муки претерпе=ша,/ и совершенный прия=ша венец на небесе=х,\ да мо=лятся о душа=х наших.

И усопших, 3. Глас 8: Я́ко у Го=спода ми=лость, и мно=гое у Него= избавле=ние,/ и Той изба=вит Изра=иля от всех беззако=ний его.

От века мертвых днесь всех по и=мени,/ с верою пожи=вших благоче=стно,/ память соверша=юще ве=рнии,/ Спаса и Господа воспои=м,/ просяще приле=жно сим в час суда ответ благи=й да=ти,/ Тому Самому Богу нашему,/ всей су=дящему земли,/ десна=го Его предстоя=ния/ получи=ти в ра=дости,/ в ча=сти пра=ведных,/ и во святых жребии све=тлем,\и досто=йным быти небе=снаго ца=рствия Его.

Хвали=те Го=спода, вси язы=цы,/ похвали=те Его=, вси лю=дие.

Своею кровию человеки Спа=се искупи=вый,/ и смертию Твоею от смерти горькия изба=вивый нас,/ и жизнь вечную подая=й нам Воскресе=нием Твоим,/ вся упокой Господи усопшия благочестно,/ или= в пусты=нях, или= во граде=х,/ или в мо=ри, или= на земли=,/ или= на всяком ме=сте,/ цари= же, священники,/ архиере=и, мона=хи и бельцы=,/ в во=зрасте вся=ком всеро=дном,\ и сподо=би я небеснаго царствия Твоего.

Я́ко утверди=ся ми=лость Его= на нас,/ и И́стина Госпо=дня пребыва=ет во век.

Из ме=ртвых воста=нием Твоим Христе,/ не ктому смерть обладает уме=ршими благоче=стно:/ темже мо=лимся приле=жно:/ рабы Твоя упоко=й во дво=рех Твоих,/ и в не=дрех Авраа=ма,/ от Ада=ма да=же до дне=сь/ послужи=вшия Тебе чи=сто/ отцы, и братию нашу,/ дру=ги, вку=пе и сро=дники,/ вся=каго человека в житии= послужи=вша ве=рно,/ и к Тебе преста=вльшася,/ многови=дно и многообра=зно Боже,\ и сподоби я получити Небеснаго Царствия Твоего.

Слава: глас осьмый:

Пла=чу и рыда=ю,/ егда= помышля=ю смерть,/ и ви=жду во гробе=х лежа=щую,/ по о=бразу Божию созда=нную нашу красоту=,/ безобра=зну, безсла=вну,/ не иму=щую ви=да./ О чудесе=! что еже о нас сие бысть та=инство?/ Ка=ко преда=хомся тле=нию?/ Како сопряго=хомся сме=рти?/ Вои=стинну Бога повеле=нием,/ якоже есть пи=сано,\ подаю=щаго преста=вленным покой.

И ныне: богородичен, глас шестый:

Кто Тебе не ублажи=т, Пресвята=я Дево?/ Кто ли не воспое=т Твоего пречи=стаго Рождества?/ Безлетно бо от Отца возсия=вый Сын Единородный,/ Тойже от Тебе Чистыя про=йде,/ неизрече=нно вопло=щься,/ естество=м Бог сый/ и естество=м быв Человек нас ради,/ не во двою= ли=цу разделяе=мый,/ но во двою= естеству= несли=тно познава=емый./ Того моли, Чистая, Всеблаже=нная,\ поми=ловатися душа=м нашим. 

Вместо же прокимна, поем: Аллилуиа: на глас 8:

Стих: Блажени, яже избрал, и приял еси Господи. Стих: И память их в род и род.

Сподоби Господи читается.
На стиховне стихиры октоиха, глас 6.

Крест Твой Господи,/ мучеником бы=сть ору=жие непобеди=мое:/ ви=дяху бо предлежа=щую смерть,/ и предзря=ще бу=дущую жизнь,/ надежде=ю в Тя укрепля=хуся:\ тех моли=твами помилуй нас.

Стих: Ду=ши их/ во благи=х водворя=тся.

Ты мя почти=л еси= о=бразом Твои=м,/ ру=ку Твое=ю Спа=се созда=ние,/ живописа=вый в веще=ственном зра=це/ у=мнаго существа= подо=бие:/ его=же и о=бщника мя поста=вил еси=,/ положи=вый су=щими на земли= облада=ти мне самовла=стием сло=ва./ Те=мже Спасе рабы= Твоя,/ во стране живу=щих,\ в селе=ниих пра=ведных упоко=й.

Стих: Блаже=ни я=же избра=л,/ и прия=л еси= Го=споди.

Да мне достоя=ние про=чих живота= разсудится,/ вертогра=д во Еде=ме вся=кими укра=шен сады=,/ печа=ли и попече=ния свобо=дна мя/ прича=стника боже=ственныя жи=зни,/ равноа=нгельна на земли=,/ смеше=на учини=вый:/ те=мже Спа=се,/ рабы= Твоя= во стране= живы=х,\ в селе=ниих пра=ведных упоко=й. 

Слава: глас тойже:

Нача=ток ми и соста=в/ зижди=тельное Твое= бысть повеле=ние:/ восхоте=в бо от неви=димаго же и ви=димаго/ жи=ва мя соста=вити естества=:/ от земли= у=бо те=ло созда=л еси,/ дал же ми еси= ду=шу/ Боже=ственным Твои=м и животворя=щим вдохнове=нием./ Те=мже Спасе рабы= Твоя=,\ во стране= живу=щих и в селе=ниих пра=ведных упоко=й.

И ныне: богородичен глас тойже:

Молитвами ро=ждшия Тя Христе=,/ и му=ченик Твоих/ апо=стол, проро=к, иера=рхов,/ преподо=бных и пра=ведных,/ и всех святых,\ усо=пшия рабы= Твоя упоко=й.

Отпустительный тропарь, глас 8:

Глу=биною му=дрости человеколю=бно вся стро=яй,/ и поле=зное всем подава=яй,/ Еди=не Соде=телю, упоко=й Го=споди ду=ши раб Твоих:/ на Тя бо упова=ние возложи=ша,\ Творца= и Зижди=теля и Бога нашего.

Слава, и ныне: богородичен:

Тебе= и сте=ну, и приста=нище и=мамы,/ и моли=твенницу благоприя=тну к Богу,\ Его=же родила= еси, Богоро=дице безневе=стная, верных спасе=ние.

В субботу на утрени, по шестопсалмии, Аллилуиа: на глас 8, со стихи его. 
Таже, Блажени непорочнии: на две стати, тропари, ектения, седален.
Псалом 50. Канон святаго обители, со ирмосом на 6: и настоящий на 8.
Катавасия, глас 8.

Песнь 1.  Песнь возсле=м лю=дие/ чу=дному Богу нашему,/ свободи=вшему Изра=иля от рабо=ты,/ песнь побе=дную пою=ще, и вопию=ще:\ пои=м Тебе Еди=ному Влады=це.

Песнь 2.  Ви=дите ви=дите,/ яко Аз есмь Бог ваш,/ прежде век рожде=нный от Отца=,/ и от Девы в после=дняя без му=жа заче=ншийся,/ и разруши=вый грех пра=отца Ада=ма,\ яко Челове=колюбец.

Песнь 3.  Утвержде=й руко=ю Твое=ю Сло=ве Бо=жий небеса=,/ просвеще=нием Твоего= и=стиннаго позна=ния,\ утверди и нас на Тя наде=ющихся сердца=.

Песнь 4.   Из горы= приосене=нныя, Сло=ве, проро=к,/ еди=ныя Богоро=дицы,/ хотя=ща воплоти=тися, богови=дно усмотри=,\ и со стра=хом славосло=вяше силу Твою.

Песнь 5.  У́тренюет дух мой к Тебе= Бо=же,/ зане= свет повеле=ния прише=ствия Твоего=,/ и=миже у=бо озари= ум наш Владыко,\ и наста=ви на стезю= жи=зни.

Песнь 6.   Содержи=ма мя приими= Человеколю=бче,/ грехи= мно=гими,/ и припа=дающа щедро=там Твои=м,/ яко проро=ка Го=споди, и спаси= мя. 

Кондак, глас 8:

Со святы=ми упоко=й/ Христе= ду=ши раб Твоих,/ иде=же несть боле=знь, ни печа=ль,/ ни воздыха=ние,\ но жизнь безконе=чная.

Икос: Сам Един еси безсме=ртный,/ сотвори=вый и созда=вый челове=ка:/ земни=и у=бо от земли= созда=хомся,/ и в зе=млю ту=южде по=йдем,/ я=коже повеле=л еси=, созда=вый мя и реки=й ми:/ яко земля= еси=, и в зе=млю оти=деши,/ а=може вси челове=цы по=йдем,/ надгро=бное рыда=ние творя=ще песнь:\ аллилуиа, аллилуия, аллилуия.

Песнь 7. В нача=ле зе=млю основа=вый,/ и небеса= сло=вом утверди=вый,/ благослове=н еси= во ве=ки\ Го=споди Бо=же оте=ц наших.

Песнь 8.  На горе= святе=й просла=вльшася,/ и в купине= огне=м Присноде=вы/ Моисе=ови та=йну я=вльшаго,/ Го=спода по=йте\ и превозноси=те во вся веки.
Песнь 9. Проявле=нное на горе= законополо=жнику во огни= и купине=/ рождество= Присноде=вы,/ в на=ше ве=рных спасе=ние,\ пе=сньми немо=лчными велича=ем.

Таже, Достойно есть:

На хвалитех, Всякое дыхание: на 4, глас 6:
На 4: Хвали=те Его= на си=лах Его=,/ хвали=те Его= по мно=жеству вели=чествия Его.

Стра=шный коне=ц сме=рти,/ и гр=озный суд Владыки:/ огнь неугаси=мый угото=вися та=мо,/ червь неусыпа=емый му=чай,/ и скре=жет зубо=в,/ тма кроме=шная есть, и вечное осужде=ние./ Темже зове=м ко Спа=су:/ я=же избра=л еси от привре=менных, упоко=й,\ за ве=лию Твою= ми=лость.

Хвали=те Его= во гла=се тру=бнем:/ хвали=те Его во псалти=ри и гу=слех.

Вси в житии= оста=вльшиися,/ прииди=те во гробе=х ужаса=ющеся,/ прини=кните и ви=дите ми=ра пре=лесть:/ где ны=не те=ла добро=та,/ и сла=ва бога=тства?/ Где же го=рдость жития=?/ Вои=стинну су=етная вся./ Те=мже зове=м ко Спа=су:/ я=же избра=л еси= от привре=менных, упоко=й,\ за ве=лию Твою= ми=лость.

Хвали=те Его в тимпа=не и ли=це,/ хвали=те Его во стру=нах и орга=не.

Ны=не во гроб и=же на престо=ле,/ ны=не и=же в порфи=ре во тлю облече=ся:/ не ктому= бо на престо=ле, но во гро=бе лежи=т:/ се исчезе= ца=рская держа=ва. Се я=ко со=ние челове=ческое прехо=дит житие=./ Те=мже зове=м ко Спа=су:/ я=же избра=л еси=, упоко=й,\ за ве=лию Твою= ми=лость.

Хвали=те Его в кимва=лех доброгла=сных, хвали=те Его в кимва=лех восклица=ния:/ вся=кое дыха=ние да хва=лит Господа.

Вся отсе=ле преложи=вшияся в наде=жду жи=зни ве=чныя,/ и житие= измени=вшия вся=ким Спасе о=бразом,/ вся=кий чин, и род, и вся=кий во=зраст,/ му=жы вку=пе и жены=,/ и новорожде=нныя младе=нцы,/ яко Человеколю=бец в не=дрех учини= Авраа=млих,/ и в ме=стех осла=бы,\ за ве=лию Твою= ми=лость.

Слава: глас 2:
Яко цвет увяда=ет,/ и яко сень мимогряде=т,/ разруша=ется всяк челове=к:/ паки же глася=щей трубе=,/ ме=ртвии яко в тру=се вси воста=нут/ ко Твоему сре=тению Христе Боже./ Тогда Владыко, и=хже преста=вил еси от нас,/ во святых Твои=х учини= кро=вех,\ согреше=ния их Благосе=рде, презира=я.

И ныне: богородичен, глас 6:
Ты еси Бог наш,/ иже прему=дростию соде=лавый вся,/ иже и проро=ки посла=вый нам проро=чествовати Твое прише=ствие,/ и апо=столы пропове=дати Твоя вели=чия:/ и о=ви у=бо проро=чествоваху прише=ствие Твое=,/ о=ви же креще=нием просвети=ша язы=ки,/ му=ченицы же пострада=вше получи=ша сла=ву от сих,/ и мо=лятся приле=жно Тебе Влады=це/ с ро=ждшею Тя Ма=терию:/ упоко=й Боже ду=ши, я=же прия=л еси,/ и нас сподо=би Ца=рствия Твоего=,/ Крест претерпе=вый мене= ради осужде=ннаго,\ Изба=вителю мой и Боже.

На стиховне стихиры, глас 6. Подобен: Всю отложивше:

Имея=й непости=жное к нам благоутро=бие,/ и исто=чник неистоща=емый боже=ственныя бла=гости Многоми=лостиве,/ к Тебе Влады=ко преше=дшия/ в земли= живы=х всели=,/ в селе=ниих возлю=бленных и вожделе=нных,/ одержа=ние да=руяй вы=ну пребыва=ющее:/ Ты бо за всех пролия=л еси кровь Твою Христе,\ и живоно=сною цено=ю мир искупи=л еси=.

Стих: Ду=ши их/ во благи=х водворя=тся.

Умерщвле=ние претерпе=л еси животво=рное во=лею,/ и жизнь источи=л еси=,/ и сла=дость присносу=щную ве=рным дал еси,/ боже=ственным Влады=ко благоутро=бием,/ Едине Всеще=дре, Безгре=шне:/ в ню=же мо=лимся, счини= усо=пшия в наде=жди воскресе=ния,/ разреше=ние прегреше=ний да=руяй:/ да все=ми пое=тся и=мя Твое= Христе=,\ и спасе=ни сла=вим человеколю=бие Твое=.

Стих: Блаже=ни я=же избра=л,/ и прия=л еси= Го=споди.

Живы=ми госпо=дьствующа богонача=льною вла=стию,/ и ме=ртвыми влады=чествующа,/ Тебе= Христе=, ве=дуще мо=лим:/ ве=рныя рабы= Твоя=,/ к Тебе= еди=ному благоде=телю отше=дшия,/ Сам упоко=й со избра=нными Твои=ми Человеколю=бче,/ в ме=стех прохлажде=ния,/ во святы=х све=тлостех:/ Воли=тель бо ми=лости еси=,/ и спаса=еши я=ко Бог, я=же по о=бразу Твоему= созда=л еси=,\ еди=не Многоми=лостиве.

Слава: глас тойже.

Боле=знь Ада=му бы=сть, дре=ва вкуше=нием,/ дре=вле во Еде=ме,/ егда= змий яд изблева=./ Того= бо ра=ди вни=де смерть всеро=дная,/ снеда=ющая челове=ка:/ но прише=д Влады=ка низложи= зми=я,/ и воскресе=ние нам дарова=./ К Нему=же у=бо  возопии=м:/ пощади= Спа=се, и=хже прия=л еси=,\ и со святы=ми поко=й, я=ко Человеколю=бец.

И ныне: богородичен глас тойже:

Яви=лася еси=, пребыва=ние боголе=пное Пресвята=я,/ и Бо=га вмести=ла еси=,/ и Бо=га родила= еси= Неискусобра=чная во двою= существу=,/ во еди=ной же ипоста=си Чи=стая./ Того= моли= Единоро=днаго и Перворожде=ннаго,/ Тя Де=во непоро=чну и по рождестве= Сохра=ншаго,/ ду=ши упоко=ити ве=рою усо=пшия\ во све=те нетле=нныя све=тлости и блаже=нстве.

На Литургии блаженны канона триоди песнь 3-я и 6-я.

Преше=дшия жития= тече=ние, в сла=ве благоче=стной, пра=ведным оде=ятися венце=м сподо=би Боже, и вечных благ наслади=тися.

Напра=сно восхище=нныя, попаля=емыя от мо=лний, и изм=ерзшия мра=зом, и всякою ра=ною, упоко=й Боже, егда= огне=м вся иску=сиши. 

Присному=тное жития= мо=ре преплы=вшия Христе, в нетле=нное Твоего жития= сподо=би приста=нище притещи=, правосла=вным житие=м окормле=нныя.

Ихже вся=кое естество= морски=х, и птиц небе=сных прия=т снеде=ние Христе, Твоими судьбами воскреси= Боже, в после=дний день со славою.

Смерти разреши=в болезни, пострада=в Нача=льниче жизни Боже наш, усо=пшия от века, рабы= Твоя упоко=й.

Неизглаго=ланными Твои=ми судьба=ми, я=же уби=ша чаро=вная напое=ния, отра=вы, к=остная удавле=ния со святы=ми Го=споди упоко=й.

Егда суди=ти бу=деши вся=ческим, стоя=щим наги=м открове=нным пред лице=м Твоим, тогда Щедре, пощади= послужи=вшия ти верно, Боже.

И ныне: От ко=рене твоего= возсия= цвет жизни, Иессе=е пра=отче взыгра=й, Спаса=яй мир, от Чи=стыя Отрокови=цы Христо=с Бог.

Тропарь, глас 8:

Глу=биною му=дрости человеколю=бно вся стро=яй,/ и поле=зное всем подава=яй,/ Еди=не Соде=телю, упоко=й Го=споди ду=ши раб Твоих:/ на Тя бо упова=ние возложи=ша,\ Творца= и Зижди=теля и Бога нашего.

Слава, Кондак, глас 8:

Со святы=ми упоко=й/ Христе= ду=ши раб Твоих,/ иде=же несть боле=знь, ни печа=ль,/ ни воздыха=ние,\ но жизнь безконе=чная.

и ныне: богородичен:

Тебе= и сте=ну, и приста=нище и=мамы,/ и моли=твенницу благоприя=тну к Богу,\ Его=же родила= еси, Богоро=дице безневе=стная, верных спасе=ние.

Причастный:
Блаже=ни, я=же избра=л и прия=л еси= Господи. Аллилуиа, трижды.
